
rAgagaNAnAM shrIkRiShNachandrastavam

ராக³க³ணாநாம் ஶ்ரீக்ரு’ஷ்ணசந்த்³ரஸ்தவம்

ஶ்ரீநாரத³ உவாச -

பை⁴ரவாத்³யா ராக³க³ணா: புர: ப்ராப்தா ஹரே: ப்ரபோ: ⁴ ।
ரூபாநுரூபாவயவாம் தநும் த்³ரு’ஷ்ட்வாதிஹர்ஷிதா: ॥ 1॥
யத்ர யத்ர ச தேஷாம் வை த்³ரு’ஷ்டி: ப்ராப்தா ஹரேஸ்தநௌ ।
தத்ர ஸ்தி²தா ச நிர்க³ந்தும் லாவண்யாந்ந ஶஶாக ஹ ॥ 2॥
அஹோ ஶ்ரீக்ரு’ஷ்ணசந்த்³ரஸ்ய ரூபமத்யத்³பு⁴தம் ஹரே: ।
த்³ரு’ஷ்ட்வோபவர்ணநம் தஸ்ய சக்ருஸ்தேऽபி ப்ரு’த²க் ப்ரு’த²க் ॥ 3॥
பை⁴ரவ உவாச -

ப⁴ஜ ஹரிஜாநுத்³வயமிதி லக்ஷ்மீ: ।
ப⁴ஜதி ஸதா³ங்கே கமலகராப்⁴யாம் ॥ 4॥
மேக⁴மல்லார உவாச -

ஊரூ விஷ்ணோ ரம்பா⁴க²ண்டௌ³ ஹேமஸ்தம்பௌ⁴ த்⁴யாயே வந்த்³யௌ ।
ஓஜ: பூர்ணௌ ஶோபா⁴யுக்தௌ வஸ்த்ராபீதௌ க்ரு’ஷ்ணஸ்யோபௌ⁴ ॥ 5॥
தீ³பக உவாச -

ஸகலஸுக²கரம் கநகருசித⁴ரம் ।
ப்ரதி²தஹரிபத³ம் ப⁴ஜத கடிதலே ॥ 6॥
மாலகோஶ உவாச -

கடீ கேஶவாத்³யா ஹரேரஸ்தி தத்ர ந்ரு’ணாம் நேத்ரயோர்த்³ரு’ஷ்டிமாநம் ஹரந்தி ।
பரம் கம்பிதா மந்த³க³ச்ச²த்ஸமீரை:ஸுநம்ரேண ஸா ஸர்வசேதோஹரேத்த²ம் ॥ 7॥
ஶ்ரீராக³ உவாச -

நாபே:⁴ ஸர: புஷ்கரகுண்ட³வச்ச தல்லஸத்த்ரிவல்ல்யூர்மிமநோஹரம் பத³ம் ।
ரோமாவலிப்ரோஜ்ஜி²தகாமகாநநம் ப⁴ஜாமி நித்யம் ஹ்ரு’தி³ ராதி⁴காபதே: ॥ 8॥
ஹிண்டோ³ல உவாச -

அக்ஷரபங்க்தி: கிந்ந்வலிபங்க்தி: பிப்பலபத்ரே மோஹநமாலா ।

கிம் கமலே யச்ச்²யாமலரேகா² கிம் ஹ்யுத³ரே ரோமாவலிரேகா² ॥ 9॥
பை⁴ரவராகி³ண்ய ஊசு:
பீதபடம் யத்க்ரு’ஷ்ணஹரேரிந்த்³ரத⁴நுர்வத்³தீ³ப்தியுதம் ।
காஞ்சநஶில்பைஶ்சாருருசி தத்³ப⁴ஜ ந்ரூ’ணாம் து:³க²ஹரம் ॥ 10॥
பை⁴ரவபுத்ரா ஊசு:
சது:ஸமுத்³ரா இவ விஶ்வபூரகா ஆநந்த³தா³ ஏவ சதுஷ்பதா³ர்த²வத் ।
தே பா³ஹவோ லோகவிதாநத³ண்ட³வஜ்ஜயந்தி பூ⁴தா⁴ரணதி³க்³க³ஜா இவ ॥ 11॥
மேக⁴மல்லாரராகி³ண்ய ஊசு:
அருணபி³ம்ப³ப²லத்³யுதிமண்டி³தம் ப⁴ஜ ஹரேரத⁴ரம் மது⁴ரம் மந: ।
நவஜபாத³லமல்லஸுவிக்³ரஹம் ஸகலவல்லப⁴பூ⁴மிபதே: ப்ரபோ: ⁴ ॥ 12॥
மேக⁴மல்லாரபுத்ரா ஊசு:
கர்பூரகேதகஸுமௌக்திகஹீரகாணாம்

ஶ்ரீக²ண்ட³சந்த்³ரசபலாம்ரு’தமல்லிகாநம் ।
தேஷாம் ருசேஶ்ச பரிபா⁴வமகாரி பூர்வம்

யா த³ந்தபங்க்திரமலா ஸ்மரதாம் பரஸ்ய ॥ 13॥
தீ³பகராகி³ண்ய ஊசு:
நயநயுக³ளஜாதம் பாது நோऽஹர்நிஶம் தே

மத³நஶரபரோக்ஷம் ஸர்வலாவண்யதீ³க்ஷம் ।
பரிஹ்ரு’தஸுரவ்ரு’க்ஷம் கோடிஶோ லக்ஷலக்ஷம்

நிஜஜநக்ரு’தரக்ஷம் தா³நத³க்ஷம் கடாக்ஷம் ॥ 14॥
தீ³பகபுத்ரா ஊசு:
கிம் வா குலிங்க³யுக³ளம் நவபத்³மமத்⁴யே

து:³க²க்ஷாயாய வஸதாம் நிஶிதாஸியுக்³மம் ।
ஜைத்ரம் த⁴நுர்ஜயதி கிம் மகரத்⁴வஜஸ்ய

ப்⁴ரூமண்ட³லம் கிமத² சந்த்³ரமுகே² பரஸ்ய ॥ 15॥
மாலகோஶராகி³ண்ய ஊசு:
பரிந்ரு’த்யதி இந்து³மண்ட³லே ப²ணிபத்ந்யாவிவ லோலகுண்ட³லே ।
கமலே மகரந்த³நிர்ப⁴ரே ப்⁴ரமராலீவ ஸுக³ண்ட³மண்ட³லே ॥ 16॥
மாலகோஶபுத்ரா ஊசு:

ரவிரேவ க²மண்ட³லே கிமு யது³ப⁴ர்துஸ்த்வத²வா க⁴நே தடி³த் ।
அதி⁴திஷ்ட²தி க³ண்ட³மண்ட³லம் த்³யுதிக²ண்ட³ம் கலதௌ⁴தகுண்ட³லம் ॥ 17॥
ஶ்ரீராகி³ண்ய ஊசு:
கலிங்க³யோ: க²ஞ்ஜநயோ: கிலாராதா³பத்யதாம் யுத்³த⁴மபூ⁴த³லீநாம் ।
தேஷாம் க³த: கீர உஷ:ப்ரபு²ல்லே சகாஸ்தி பத்³மேऽருணபி³ம்ப³லிப்ஸு: ॥ 18॥
ஶ்ரீராக³புத்ரா ஊசு:
பரிகரீக்ரு’தபீதபடம் ஹரிம் ஶிகி²கிரீடநதீக்ரு’தகந்த⁴ரம் ।
லகு³ட³வேணுகரம் சலகுண்ட³லம் படுதரம் நதவேஷத⁴ரம் ப⁴ஜே ॥ 19॥
ஹிண்டோ³லராகி³ண்ய ஊசு:
அதஸீகுஸுமோபமேயகாந்திர்யமுநாகூலகத³ம்ப³மத்⁴யவர்தீ ।
நவகோ³பவதூ⁴விஹாரஶாலீ வநமாலீ விதநோது மங்க³ளாநி ॥ 20॥
ஹிண்டோ³லபுத்ரா ஊசு: -
ஹரே மத்ஸம: பாதகீ நாஸ்தி பூ⁴மௌ ததா² த்வத்ஸமோ நாஸ்தி பாபாபஹாரீ ।
இதி த்வாம் ச மத்வா ஜக³ந்நாத²தே³வம் யதே²ச்சா² ப⁴வேத்தே ததா² மாம் குரு த்வம்
॥ 21॥
ஶ்ரீநாரத³ உவாச -

இதி ராக³க்ரு’தம் த்⁴யாநம் ய: ஶ‍்ரு’ணோதி படே²த்ஸதா³ ।
தந்நேத்ரகோ³சரோ யாதி ப⁴க³வாந் ப⁴க்தவத்ஸல: ॥ 22॥
இதி க³ர்க³ஸம்ஹிதாயாம் விஶ்வஜித்க²ண்டே³ பஞ்சசத்வாரிம்ஶத³த்⁴யாயாந்தர்க³தம்
ராக³க³ணாநாம் ஸ்தவம் ।

